
祭王回深甫文

作者：王安石　北宋

本作品收錄於《臨川文鈔/16卷》和《王臨川他/卷086》

嗟嗟深甫，真棄我而先乎？孰謂深甫之壯以死，而吾可以長年乎？雖吾昔日執子之手，

歸言子之所為，實受命於吾母，曰「如此人，乃與為友」。吾母知子，過於予初。終子

成德，多吾不如。嗚呼天乎！既喪吾母，又奪吾友，雖不即死，吾何能久。搏胸一慟，

心摧志朽。泣涕為文，以薦食酒。嗟嗟深甫，子尚知否？

此北宋作品在全世界都属于公有领域，因为作者逝世已经超过100年，且作品于1931年1

月1日之前出版。

